REZOLUTE

PER VEPRIMTARINE E KOMITETIT SHTETEROR TE KTHIMIT DHE KOMPENSIMIT
TE PRONAVE GJATE VITIT 2005

Kuvendi i Shqipérisé, pasi analizoi veprimtariné e Komitetit Shtetéror té Kthimit dhe
Kompensimit té Pronave gjaté vitit 2005, arriti né konkluzionin:

Mendimi i shumicés:

Konstaton se:

- Ka vonesa né fillimin e procesit té kthimit dhe kompensimit té pronés, si nga ana e
komisioneve vendore, ashtu edhe nga ana e Komitetit Shtetéror, duke e kompromentuar procesin.

- Kompensimi fizik nuk ka filluar, madje komisionet vendore vazhdojné t&¢ mos pranojné
dokumente pér kompensimin fizik apo monetar.

- Nuk ka njé projekt té garté pér pérpilimin e hartés sé vlerés sé pronés, si dhe njé kérkesé
zyrtare pér fondin e nevojshém pér realizimin e saj, gé t’i jeté drejtuar Késhillit t& Ministrave.

- Numri i kérkesave ankimore té grumbulluara prané kétij Komiteti éshté shumé i madh (1100
kérkesa ankimore), ndérsa numri i pérgjigjeve té dhéna i papérfillshém (45 kérkesa ankimore).

- Me gjithé shtyrjen njé heré, népérmijet ligjit nr.9388, daté 4.5.2005, té té gjitha afateve
kohore, té parashikuara né ligjin nr.9235, daté 29.7.2004, procesi pérséri rrezikon té mos realizohet,
sidomos afati i pranimit té dokumentacionit pér kompensim, i cili mbyllet mé 15.9.2006, si dhe afti i
pérfundimit té kompensimit fizik, i cili mbyllet mé 31.12.2007, ndérkohé gé ende s’kané filluar.

- Ka tjetérsim té pronés shtetérore né favor té individéve té caktuar, duke u shkelur né ményré
flagrante ligji nr.9235, daté 29.7.2004 nga disa institucione shtetérore.

Vleréson se:

- Rezultatet joefektive vijné nga mosorganizimi i miré i punés dhe mosvlerésimi sa duhet i
procesit té kthimit dhe kompensimit té pronés nga ana e kétij Komiteti.

Térheq vémendjen pér:

- Njé angazhim mé té madh t& Komitetit né pérmbushjen e detyrimeve ligjore, gé i ngarkon
ata ligji nr.9235, daté 29.7.2004.

- Mé shumé rendiment, cilési dhe pérgjegjési nga ana e komisioneve vendore, si dhe pér mé
shumé kontroll ndaj tyre.

- Mungesén e impenjimit té kétij Komiteti pér pérpilimin e hartés sé vlerés sé pronés.

- Njé géndrim pasiv té kétij Komiteti ndaj rasteve té shkeljes sé nenit 28 té ligjit nr.9235, daté
29.7.2004 nga ana e institucioneve shtetérore né favor té individéve té caktuar.

- Njé komunikim té pamjaftueshém ligjor me té gjitha institucionet shtetérore, gé ligji nr.9235,
daté 29.7.2004 i detyron, né ményré gé procesi té shkojé pérpara.

- Mungesén e bashképunimit me Kuvendin e Shqipérisé, pér té véné né lévizje dhe pérpara
pérgjegjésisé institucionet shtetérore, gé nuk pérmbushin detyrimet ligjore.

Kérkon:

- Ndryshimin sa mé shpejt té gjendjes sé krijuar dhe rritjen e ritmeve té kthimit dhe
kompensimit té pronés né pérputhje me afatet ligjore.

- KSHKKP-ja té paragesé zyrtarisht prané Keéshillit t& Ministrave projektin dhe preventivin
pér pérpilimin e hartés sé vlerés sé pronés dhe pérfundimin e saj té shpejté.

- Fillimin e procesit té pranimit té dokumenteve pér kompensim.

- Shpejtimin e procesit té vendimmarrjes né pérgjigje té ankesave té qytetaréve.

- Institucionet shtetérore, si ZRPP-ja, zyrat e administrimit dhe mbrojtjes sé tokés né garge,
zyrat e urbanistikés né bashki dhe komuna, si dhe drejtorité e shérbimit pyjor né garge gé, né pérputhje
me detyrimet gé rrjedhin nga zbatimi i ligjit nr.9235, daté 29.7.2004, t& marrin té gjitha masat, gé me
vonesat e tyre t& mos pengojné procesin.

Mendimi i pakicés:
- Duke u bazuar né diskutimet dhe opinionet e deputetéve, anétaré té Komisionit pér



Veprimtariné Prodhuese, Tregtiné dhe Mjedisin, si dhe t& Komisionit pér Ekonominé dhe Financat.

- Né pérputhje me parimin e kthimit dhe, aty ku sipas ligjit kthimi i pronés éshté i pamundur,
kompensimin e saj.

- Duke njohur rolin e réndésishém gé ligji i ngarkon KSHKKP-sé pér zbatimin e procedurave
té realizimit té kthimit e kompensimit té pronave ish-pronaréve.

Vleréson:

- Pérpjekjet e KSHKKP-sé gjaté vitit 2005 pér zbatimin né pérgjithési té detyrave té tij ligjore.

- Pérpjekjet pér pérgatitjen e akteve nénligjore dhe praktikave unifikuese pér njé zbatim
korrekt té ligjit.

Térheq vémendjen:

- Pér mungesén e rregullores sé funksionimit té tij té brendshém.

- Pér mungesén e hartés sé tokave té lira té shtetit.

- Pér mungesén e gatishmérisé sé institucioneve gé kané pasur detyrime ligjore pér dhénie
informacioni Komitetit.

- Pér mungesén e pérgjegjésisé dhe profesionalizmit t&€ ndonjé anétari né komisionet vendore
né ushtrimin e detyrave gé i ngarkon ligji.

Kérkon pér vitin 2006:

Krijimin e njé klime bashké&punimi efektiv t¢ KSHKKP-sé me institucionet e tjera shtetérore,
té cilat jané burim i informacionit té€ nevojshém pér mbarévajtjen e punés, pérgatitjen e projektit pér
realizimin e hartés sé vlerés sé pronés sé paluajtshme, si dhe llogaritjet pér fondin e duhur pér kété
géllim si njé domosdoshméri pér kompensimin fizik dhe monetar, realizimin né kohé e me cilési té
procesit té njohjes sé pronésisé dhe kthimit té pronés.

Tirané mé 2.3.2006

